
Kan det då bli jul?



Når mørket rår
Når redsel og uro herjar
Når alt gjer vondt
Kan det då bli jul?

Når skjærande skrik
overdøyvar englesongen
Når barnet er utrygt
Kan det då bli jul?

Du var óg der du er der
denne lidinga er også di 

Du er ein av oss
Du er ein av oss
Du lidande menneskeson
gjort til pynt på velføddes fest
Vis oss di kraft og di harme
Me veit kor du helst vil vera gjest

Der mørket er så svart
der kulda stikk som pilar
der lengt brenn som eld
der vald og urett herjar

Der er også du
Herre vér der då blir det jul

